དར་དཀར་རྫོང་ཁག་གི་ རྫོང་ཁག་ཚོགས་འདུ་ཐེངས་བཞི༌པའི་མཛད་རིམ་དང་གྲོས་ཆོད།
༡༽ འགོ་བཙུགས་རྟེན་འབྲེལ་གྱི་མཛད་རིམ།
རྫོང་ཁག་ཚོགས་འདུ་ཐེངས་བཞི་པ་འདི་ གཟའ་སྐར་ཕུན་སུམ་ཚོགས་པའི་ཉིནམ་དང་བསྟུན་ གནམ་ལོ་ཤིང་ཕོ་རྟ་ལོ་ཟླ ༢ པའི་ཚེས་ ༡༧ ལུའམ་ སྤྱི་ལོ་ ༢༠༡༤ ཟླ་བཞི་པའི་ཚེས་ ༡༧ ལུ་ སྔར་སྲོལ་ལམ་ལུགས་ཐོག་ བཞུགས་གྲལ་ཕུན་སུམ་ཚོགས་པའི་མཛད་རིམ་དང་བཅས་ འགོ་བཙུགས་གནང་ཡོད།
༢༽ ཁྲི་འཛིན་གྱི་འགོ་འབྱེད་གསུང་བཤད།

ཁྲི་འཛིན་གྱིས་ ད་རེས་རྫོང་ཁག་ཚོགས་འདུ་ཐེངས་ ༤ པ་འཚོགས་གནང་མི་དང་འཁྲིལ་ དེ་ནང་བྱོན་གནང་མི་སྐུ་མགྲོན་ལྟ་རྟོག་པ་དྲགོས་རྫོང་བདག་མཆོག་གི་གཙོས་པའི་ རྫོ་ང་རབ་ ལྷ་མོའི་རྫིང་ཁ་དྲུང་པ་ ཁྲིམས་སྲུང་འགོ་འཛིན་ ལས་ཁུངས་ཁག་གི་འགོ་དཔོན་ཡོངས་ དེ་ལས་འཐུས་མི་ཡོངས་ལུ་བྱོན་པ་ལེགས་སོ་ཞུཝ་བཞིན་ ད་རེས་ཀྱི་ཞལ་འཛོམས་ཚོགས་དགོ་པའི་དམིགས་ཡུལ་གཙོ་བོ་རང་ སྤྱི་ཚོགས་གཉིས་པའི་ཚོགས་ཐེངས་ ༣ པའི་དོན་ལུ་གྲོས་གཞི་ཕུལ་ནིའི་དོན་ལུ་དང་རྒྱལ་ཡོངས་ཚོགས་སྡེ་ཐེངས་ ༡༣ ལུ་ཕུལ་ནི་ གཞན་ཁག་ཆེཝ་ཚོགས་འདུ་ལས་མཐའ་གཏོགས་དགོཔ་དང་གནང་བ་དགོཔ་ཡོད་མི་ཚུ་གསུང་གྲོས་གནང་ནི་ཨིནམ་ལས་ ག་ར་གིས་མཉམ་རུབ་ཐོག་བསམ་འཆར་ཚུ་བཀོད་དེ་གྲོས་གཞི་ཚུ་ཕུལ་ཚུགས་པའི་རེ་བ་དང་སྨོན་ལམ་ཡོད་ཟེར་ཚོགས་དམངས་ཡོངས་ལུ་གསལ་བཤད་མཛད་གནང་ཡོད།
༣༽ གུང་སྟོང་གི་སྐོར།

རྡོ་རོ་ན་དང་ནི་བཅུ་ལ་རྒེད་འོག་གཉིས་ཀྱི་ཞུ་བ་ཕུལ་མི་ནང་ལུ་ རྒེད་འོག་ནང་གི་གཡུས་སྒོ་ཚུ་ལས་ཕར་གུང་སྟོང་སྦེ་བཞག་ཡོད་མི་ལུ་བརྟེན་གོང་འཕེལ་གྱི་ལཱ་འབད་བའི་སྐབས་བྱ་སྟབས་མ་བདེཝ་བྱུང་ཡོད་པའི་ཁར་འུར་ལཱ་དང་ཁྲལ་བསྡུ་ལེན་དེ་ལས་ས་གཞི་སྟོངམ་སྦེ་བཞག་མི་ལས་བརྟེན་རི་དྭགས་སེམས་ཅན་གྱིས་གནོད་པ་རྐྱབ་ཡོདཔ་ལས་འདི་གི་དཀའ་ངལ་སེལ་གནང་དགོ་པའི་ཞུ་བ་ཕུལ་མི་ལུ་འཐུས་མི་དག་པ་ཅིག་གིས་རྒྱབ་བསྣོན་ཕུལ་ཡོད་རུང་དབྱེ་བ་ཕྱེ༌དགོཔ༌ཁག༌ཆེཝ༌འདུག༌ཟེར༌ཞུ༌གནང༌ཡོད།
ལཱ༌ལུ༌རྒྱལ༌ཡོངས༌ལས༌མི༌ནང༌ཨིན༌པས༌ལ༌ལུ༌གཞི༌གཡོགཔ༌ནང༌འདུགདེ༌ལུ༌དྲགོས༌མཆོག༌གིས༌འབད༌རུང༌གུང༌སྟོང༌སྦེ༌བཞག༌མི༌ལུ༌རི༌དྭགས༌སེམསཅན༌གྱིས༌གནོད༌པ༌བཀལ༌མི༌འདི༌ངེས༌བདེན༌འདུག༌ཨིན༌རུང༌གཡུས༌ཚན༌ནང༌ལུ༌ས༌སྟོངམ༌སྦེ༌ལུས༌མི༌ཚུ༌ཚོགས༌པ༌བཟོ༌འདི༌ཐབས༌ཤེས༌བཏོན༌ཐོག༌ལཱ༌འབད༌རུང༌ལེགས༌ཤོམ༌འོང༌༌ནི༌ཨིན༌པའི༌བསམ༌འཆར༌ཕུལ༌གནང༌ཡི༌དེ༌ལས༌འཐུས༌མི༌ལ༌ལུ༌གི༌སྤྱི༌ཚོགས༌ནང༌མ༌བཏང༌བར༌གནས༌སྐབས༌ཅིག༌ཐོ༌འདི༌ཚུ༌བསྡུ༌འདི༌ཉེས༌ཆད༌བཀལ༌ནི༌ཨིན༌པའི༌ཁྱབ༌བསྒྲགས༌གནང༌དགོཔ༌སྦེ༌ཞུ༌ཡི༌གནད༌དོན༌འདི༌ལུ༌ཁྲི༌འཛིན༌དང༌འཐུས༌མི༌ཡོངས༌ཞལ༌འཆམ༌ཐོག༌ལུ༌ད༌ལྟོ༌གུང༌སྟོང༌ངེས༌ཏིག༌བཞག༌ཡོད༌མི༌ཚུ༌གི༌ཐོ༌ཚུ༌རྒེད༌འོག༌གི༌བསྡུ༌འདི༌སྙན༌ཞུ༌རྫོང༌ཁག༌བདག༌སྐྱོང༌ནང༌ལུ༌ཕུལ༌ཏེ༌གུང༌སྟོང༌བཞག༌མི༌ཚུ༌ལུ༌ཉེས༌ཆད༌བཀལ༌ནི༌ཨིན༌པའི༌ཁྱབ༌བསྒྲགས༌གནང༌དགོ༌པའི༌གྲོས༌ཆོད༌གྲུབ།
༤༽ ཡེ༌ཤེས༌པའི༌ཆོས༌ལུགས༌སྐོར།

གཙང༌ཁ༌རྒཔོ༌གིསཞུ༌བ༌ཕུལ༌མི༌ནང༌ཡེཤེས༌པའི༌ཆོས༌ལུགས༌དར༌ཁྱབ༌བཏང༌མི༌དེ༌གིས༌མ༌འོངས༌པ༌ལུ༌རྒྱལ༌ཁབ༌ནང༌ལུ༌སྟབས༌མ༌བདེཝ༌སྦོམ༌མི་བྱུང༌མནོ་བའི༌བསམ༌འཆར༌དང༌ཚ༌གྱང་༌ཡོད༌ལུགས༌དང་གཞུང༌གི༌ཁ༌ཐུག༌ལས༌སྤེལ༌མ༌ཆོགཔ༌སྦེ༌ཡོད་རུང་ ཁོ་རའི་རྒེད་འོག་གི་སློབ་གྲྭ་ཚུ་ནང་ཀི་དེབ་བཀྲམ་སྤེལ་འབད་ཡོད་པའི་ལོ་རྒྱུས་ཚུ་ཞུ་གནང་ཡི་ འཐུས་མི་གཞན་ཚུ་གིས་འབད་རུང་ཚ་གྱང་ཡོད་པའི་རྒྱབ་བསྣོན་ཕུལ་ཡི་ དེ་ལས་དྲགོས་རྫོང་བདག་མཆོག་གིས་ རྩ་ཁྲིམས་ཆེན་མོ་དང་འཁྲིལ་ཆོས་འདི་འབད་ཆོགཔ་སྦེ་ཡོད་རུང་ སྤེལ་ནི་འདི་མ་ཆོགཔ་ཨིན་པའི་བཀའ་སློབ་ཚུ་གནང་ཡི་ དེ་ལུ་ཁྲི་འཛིན་དང་འཐུས་མི་ཞལ་འཆམ་ཐོག་ ཆོས་འདི་རང་གི་ཁྱིམ་ནང་འབད་ནི་མ་གཏོགས་མི་གཞན་ཚུ་ལུ་བརྒྱུད་བསྐུལ་འབད་ས་མཐོང་པ་ཅིན་ པར་དང་བཅས་ དུས་ཚོད་བཟུང་སྦེ་སྙན་ཞུ་རྫོང་ཁག་བདག་སྐྱོང་ལུ་ཕུལ་དགོཔ་དང་དེ་བསྟུན་ཁྲིམས་སྲུང་འགག་སྡེ་ལུ་སྙན་ཞུ་འབད་དགོཔ་སྦེ་གྲོས་ཆོད་གྲུབ་གནང་ཡི།
༥༽ སུན༌ཀཱོཤ༌བཱ༌བི༌ཐང༌རྡོ༌གཏེར༌བཏོན༌ནིའི༌གནང༌བ༌དགོ༌པའི༌སྐོར།
སུན་ཀོཤ་བཱ་བི་ཐང་གི་རྡོ་གཏེར་བཏོན་ནིའི་གནང་བ་མ་ཐོབ་པར་ཡུན་འགྱངས་ལུས་དགོཔ་ག་ཅི་ལས་བརྟེན་ཨིན་ན་ འདི་ཚུ་བཏོན་ནིའི་གནང་བ་བྱིན་པ་ཅིན་ཉེ་འདབས་ཀྱི་མི་སེར་ཚུ་ལུ་ཕན་ཐོགས་ནི་དང་རྒེད་འོག་གི་མི་སེར་ཚུ་ལཱ་འབད་དེ་འོང་འབབ་བཟོ་ནིའི་གོ་སྐབས་ཡོད་ལུགས་ཚུ་ཞུ་ཡི་ དེ་ལུ་རྫོང་ཁག་ནགས་ཚལ་འགོ་དཔོན་གྱིས་འབད་བ་ཅིན་ཉེ་འདབས་ལུ་ཡོད་པའི་མི་སེར་གུང་པ་གཉིས་ཀྱི་ཉོགས་མེད་ཡི་གུ་མ་ཐོབ་ལས་བརྟེན་ཨིན་པའི་ཁར་ ནགས་ཚལ་གྱི་ཉོགས་མེད་ཡང་མ་ཐོབ་པས་ རྡོ་གཏེར་སྦྱིན་བདག་གི་ཡིག་ཆ་ཚུ་ཚངམ་སྦེ་ཡོད་པ་ཅིན་སྤྲོད་ཆོགཔ་སྦེ་ཡོད་ཟེར་ཁ་གསལ་གནང་ཡི་ དེ་གུར་ནགས་ཚལ་གླིང་འཛིན་འགོ་དཔོན་གྱིས་འབད་བ་ཅིན་ ནགས་ཚལ་གྱིས་གནང་བ་མ་སྤྲོད་མི་འདི་ དང་པ་རྫོང་ཁག་གི་གཞུང་ལམ་གྱི་ཉེ་འདབས་ལུ་ཡོད་མི་ལུ་བརྟེན་ གཉིས་པ་སུན་ཀོཤ་ཆུ་འདི་སྦོ་ལོགས་ཁར་ཡོད་མི་དང་ གཡུས་སྒོ་ཚུ་མགུ་ལུ་ཡོདཔ་ལས་ལམ་ལུགས་དང་འཁྲིལ་མ་བཏུབ་ཡོད་ལུགས་ཞུ་ཡི་ དེ་ལུ་ཁྲི་འཛིན་གྱིས་ རྡོ་གཏེར་སྦྱིན་བདག་གིས་ མི་སེར་གྱི་ཉོགས་མེད་ ནགས་ཚལ་ལས་ཉོགས་མེད་ དེ་ལས་རང་བཞིན་མཐའ་འཁོར་གནས་སྟངས་ཚུ་ལས་ཡིག་ཆས་ཚུ་ཚངམ་སྦེ་ཡོད་པ་ཅིན་ རྫོང་ཁག་ཚོགས་འདུ་ཐེངས་ ༣ པའི་གྲོས་ཆོད་ལྟར་ རྫོང་ཁག་ཚོགས་འདུ་ལས་གནང་བ་གྲོལ་ཡོདཔ་སྦེ་བཞག་ནི་ཨིན་པའི་གྲོས་ཆོད་གྲུབ།
༦༽ བསྐུལ་བསྒྲགས་སྐབས་མཁས་བླངས་ཕུལ་མི་འདི་གྲུབ་གནང་དགོ་པའི་སྐོར།

དར་དཀར་ན་རྫོང་ཁག་གི་མི་སེར་ཚུ་གིས་ཞུ་བ་ཕུལ་མི་ནང་ མདང་བཞག་འགོ་ཐོག་བཙག་འཐུ་དང་སྤྱིར་བཏང་བཙག་འཐུ་འགོ་འདྲེན་འཐབ་པའི་སྐབས་ ཆེད་བསྟོད་ཅན་གྱི་འཐུས་མི་ཚུ་གིས་བསྐུལ་བསྒྲགས་ནང་ལུ་ ང་བཅས་མི་སེར་ཉམས་ཆུང་ཚུ་གི་མཐའ་དོན་ལུ་གཟིགས་སྟེ་ རྒེད་འོག་ནང་ལུ་བཅོད་ནིའི་ཕྱིར་དུ་ སྣུམ་འཁོར་བཱོ་ལོ་རིའོ་དང་སྤྱི་འོག་ཚུ་ནང་འཕྲུལ་གླང་པ་ཝར་ཀྲི་ལར་གནང་ནི་ དེ་ལས་ས་གནས་གཞུང་དང་གཞི་གཡོགཔ་ཚུ་གི་དངུལ་ཕོགས་ཡར་སེང་གནང་ནི་སྦེ་ཡོད་མི་འདི་ གཞུང་ལུ་མ་དངུལ་མེད་དེ་འབད་རུང་ཐབས་ཤེས་བཏོན་ཏེ་འཕྲལ་མགྱོགས་གནང་ཚུགས་པ་ཅིན་ཕན་ཐོགས་སྦོམ་རང་བྱུང་ནི་ཨིན་པའི་ཞུ་བ་རྒྱལ་ཡོངས་ཚོགས་འདུ་ཆེན་མོ་ནང་ལུ་ཕུལ་ནི་སྦེ་གྲོས་འཆམ་བྱུང་ཡི།

༧༽ ལྷ་མོའི་རྫིང་ཁ་དྲུང་ཁག་འོག་གི་རྒེད་འོག་ ༣ གི་མི་སྡེ་འགོ་ཁྲིདཔ་ཚུ་གི་འགྲུལ་འཐུས་དང་ཉིན་འཐུས་ཚུ་དྲུང་ཁག་བདག་སྐྱོང་ལས་ཐོབ་སྦེ་བཟོ་གནང་དགོ་པའི་སྐོར།
ལྷ་མོའི་རྫིང་ཁ་རྒཔོ་གིས་ཞུ་བ་ཕུལ་མི་ནང་ དྲུང་ཁག་འོག་གི་རྒེད་འོག་ ༣ གི་མི་སྡེ་འགོ་ཁྲིདཔ་ཚུ་གི་འགྲུལ་འཐུས་དང་ཉིན་འཐུས་འདི་ཚུ་དྲུང་ཁག་ལས་ཐོབ་ཚུགས་པ་ཅིན་བྱ་སྟབས་བདེ་ནི་་ཨིན་པས་ཟེར་ཞུ་གནང་ཡི་ དེ་ཡང་དར་དཀར་རྫོང་ཁག་བདག་སྐྱོང་འདི་ཐག་རིང་བའི་ཁར་གནམ་བྱཱར་ལུ་ལམ་མ་ཐལ་པའི་དཀའ་ངལ་དང་རྒྱ་གར་གྱི་ས་གནས་བརྒྱུད་འོང་པའི་སྐབས་ཉེན་ཁག་ཡོད་མི་བརྟེན་ཨིན་ཟེར་ཞུ་གནང་ཡི་ དེ་ལུ་དངུལ་རྩིས་འགོ་དཔོན་གྱིས་ རྫོང་ཁག་ཅིག་ནང་ལུ་ས་གནས་གཞུང་གི་འཆར་དངུལ་དབྱེ་ཁག་ཅིག་རྐྱངམ་ཅིག་འབདཝ་ལས་བརྟེན་ཨིན་ ཨིན་རུང་ས་གནས་གཞུང་གི་འཆར་དངུལ་དབྱེ་ཁག་གི་འཆར་དངུལ་ཡོངས་བསྡོམས་ལས་བགོ་བཤའ་རྐྱབ་སྟེ་བཏང་ཚུགས་ཟེར་ཁ་གསལ་ཕུལ་གནང་ཡི་ དེ་ལུ་ཁྲི་འཛིན་དང་འཐུས་མི་ཞལ་འཆམ་ཐོག་ལྷ་མོའི་རྫིང་ཁ་དྲུང་ཁག་འོག་གི་རྒེད་འོག་ ༣ གི་མི་སྡེ་འགོ་ཁྲིདཔ་ཚུ་གི་དོན་ལུ་འཆར་དངུལ་དབྱེ་ཁག་གསརཔ་སོ་སོ་སྦེ་དགོ་པའི་ཞུ་བ་དངུལ་རྩིས་ལྷན་ཁག་དང་འཆར་དངུལ་ལས་ཁུངས་ལུ་ཕུལ་ནི་སྦེ་གྲོས་ཆོད་གྲུབ།
༨༽ འོང་འབབ་ལས་རོགསཔ་དགོ་པའི་ཞུ་བ།
རྫོང་ཁག་ནང་ལུ་འོང་འབབ་ཀྱི་ལཱ་འབད་མི་ཅིག་འབདཝ་ལས་ཁོ་རང་ཕར་ཚུར་གཞུང་དོན་ལུ་འགྱོ་བའི་སྐབས་མི་སེར་ཚུ་རྫོང་ཁག་ནང་འོངམ་ད་ལོག་འགྱོ་དགོཔ་བྱུངམ་ལས་ལས་རོགསཔ་བཙུགས་པ་ཅིན་བྱ་སྟབས་བདེ་ནི་ཨིན་པའི་ཞུ་བ་ཕུལ་ཡི་ དེ་ལུ་དྲགོས་མཆོག་གིས་ འོང་འབབ་ཐེབས་བཙུགས་ནིའི་དབང་ཚད་འདི་མེད་ ཨིན་རུང་རྫོང་ཁག་བདག་སྐྱོང་གི་ཐབས་ཤེས་བཏོན་ཐོག་ ཁོ་རང་མེད་པའི་སྐབས་ཚབ་ཅིག་དབྱེ་ཞིབ་འབད་དེ་བཏོན་བཞག་ནི་ཨིན་པའི་དོགས་སེལ་གནང་ཡི་ ཁྲི་འཛིན་གྱིས་དེ་བསྟུན་གྲོས་ཆོད་གྲུབ།
༩༽ སྣུམ་འཁོར་བཱས་བཙུགས་གནང་དགོ་པའི་སྐོར།
འབྲུག་རྗེས་སྒང་ གཙང་ཁ་ ལཱ་རྒྱབ་རྒེད་འོག་ཚུན་ཚད་འགྲུལ་འཁོར་བཱས་བཙུགས་པ་ཅིན་རྒེད་འོག་གི་མི་སེར་དང་ཞི་གཡོགཔོ་ཚུ་ལུ་ཕན་ཐོགས་སྦོམ་རང་བྱུང་ནི་ཨིན་པའི་ཞུ་བ་ཕུལ་མི་ལྟར་ ཁྲི་འཛིན་གྱིས་ལམ་འགྲུལ་ཉེན་སྲུང་དང་བསྐྱེལ་འདྲེན་དབང་འཛིན་གྱི་ཁ་ཐུག་ལས་ལཱ་རྒྱབ་ལས་རྩི་རང་ ཐིམ་ཕུག་ དབང་འདུས་ཡང་ན་དར་དཀར་ན་ཚུན་འགྲུལ་འཁོར་བཱས་བཙུགས་ནིའི་བློ་འདོད་ཡོད་མི་ཚུ་གི་དོན་ལུ་ཁྱབ་བསྒྲགས་ཅིག་བཏང་ནི་དང་ གཞན་རྫོང་ཁག་ལས་གནང་བ་ལེན་དགོཔ་ཚུ་ཡོད་པ་ཅིན་རྫོང་ཁག་བདག་སྐྱོང་གིས་་རྒྱབ་སྐྱོར་མཛད་གནང་དགོ་པའི་གྲོས་ཆོད་གྲུབ།
༡༠༽ སློབ་རིམ་ ༡༠ པ་དང་ ༡༢ པའི་སློབ་ཕྲུག་མཐར་འཁྱོལ་མི་ཚུ་ལུ་འཕྲོ་མཐུད་ཤེས་ཡོན་གོ་སྐབས་གནང་དགོ་པའི་སྐོར།

གཙང་ཁ་རྒཔོ་གིས་ཞུ་མི་ནང་ སློབ་རིམ་ ༡༠ པ་དང་ ༡༢ པའི་སློབ་ཕྲུག་མཐར་འཁྱོལ་མི་གཞུང་གི་སློབ་གྲྭ་ནང་ལུ་དཔེ་ཆ་ལྷབ་ནི་མ་ཐོབ་མི་ཚུ་ལུ་ལོག་གཞུང་གི་སློབ་གྲྭ་ནང་ལུ་མཐར་མ་འཁྱོལ་མི་སློབ་ཕྲུག་བཟུམ་གོ་སྐབས་གནང་པ་ཅིན་མ་སེར་ཉམ་ཆུང་གི་ཨ་ལོ་ཚུ་ལུ་ཕན་པ་འོང་ནི་མས་ཟེར་ཞུ་མི་ལུ་ རྫོང་ཁག་ཤེས་རིག་འགོ་དཔོན་གྱི་ཤེས་རིག་གི་སྲིད་བྱུས་དང་འཁྲིལ་ འཕྲོ་མཐུད་ཤེས་ཡོན་ལྷབ་ནིའི་གོ་སྐབས་བཟོ་འདི་ཡོད་ཟེར་ཞུ་ཡི་ དེ་ཡང་སློབ་རིམ་ ༡༠ པའི་དོན་ལུ་འབད་བ་ཅིན་སློབ་གྲྭ་ལས་མཐར་འཁྱོལ་སྦེ་ལོ་གཅིག་ག་སྟེ་ཡང་མ་འཛུལ་མི་ཚུ་ལུ་བྱིན་ཡོདཔ་དང་ ༡༢ པའི་དོན་ལུ་འབད་བ་ཅིན་ལོ་གཅིག་བསྒུག་སྡོད་མ་དགོ་པར་ཐོབ་ སློབ་འཐུས་ཡང་དངུལ་ཀྲམ་སྟོང་ཕྲག་ ༡༠༠༠༠/- སྤྲོད་དགོ་ཟེར་ཁ་གསལ་གནང་ཡི་ དེ་ལས་དར་དཀར་རྫོང་ཁག་ནང་ལུ་འབད་བ་ཅིན་འབྲུག་རྗེས་སྒང་དང་དར་དཀར་འབྲིང་རིམ་སློབ་གྲྭ་གོང་མ་ལུ་གོ་སྐབས་ཡོད་ དེ་གི་དོན་ལུ་ཨ་ལོ་ཉུང་ཤོས་རང་ ༢༠ འདེ་ཅིག་དགོ་ཟེར་དོགས་སེལ་གནང་ཡི་ དེ་ལུ་ཁྲི་འཛིན་གྱིས་ཤེས་རིག་གི་ཁ་ཐུག་ལས་ཐབས་ལམ་ཚུ་བཏོན་ཏེ་ཡོདཔ་ལས་དཀའ་ངལ་སྦོམ་མ་མཐོང་ དེ་བཟུམ་སློབ་ཕྲུག་ཚུ་རང་སོའི་རྒེད་འོག་ནང་ཡོད་པ་ཅིན་ཤེས་རིག་གི་སྲིད་བྱུས་ཚུ་གོ་བརྡ་ལེགས་ཤོམ་སྦེ་སྤྲོད་དེ་ ཨ་ལོ་ཚུ་ཡོད་པ་ཅིན་ཐོ་བཀོད་འབད་དེ་རྫོང་ཁག་ཤེས་རིག་འགོ་དཔོན་ལུ་ཕུལ་དགོཔ་སྦེ་གྲོས་ཆོད་གྲུབ།
༡༡༽ རི་དྭགས་སེམས་ཅན་གྱི་ལོ་ཐོག་ལུ་གནོད་པ་བཀལ་བའི་སྐོར།
འབྲུག་རྗེས་སྒང་རྒཔོ་གི་འབད་བ་ཅིན་ སོནམ་གི་ཁ་ཐུག་ལས་ལོ་ཐོག་ལུ་གནོད་པ་བྱུང་མི་ཚུ་ཐོ་རྐྱབ་འབག་མི་ཚུ་ད་ལྟོ་བར་མ་ཐོབ་ཡོདཔ་སྦེ་ཞུ་ དེ་ལས་སྒོ་གཞི་དང་ནི་བཅུ་ལ་རྒེད་འོག་ལུ་འབད་བ་ཅིན་རི་དྭགས་སེམས་ཅན་བཀག་ནིའི་དོན་ལུ་ཉིན་དྲོས་རཝ་དགོ་པའི་ཞུ་བ་ཚུ་ཕུལ་ཡི་ དེ་འི་རྒྱབ་བསྣོན་ལུ་བཙན་བདའ་སྒང་རྒཔོ་གིས་ཞུ་མི་ནང་ སཱ་མར་ཆུ་ལུ་གླངམོ་ཆེ་གི་ལོ་ཐོག་ཚུ་གནོད་པ་བཀལ་ཡོད་མི་ཚུ་ཞུ་ཡི་ རྒྱབ་སྐྱོར་དོན་ལུ་ལྷ་མོའི་རྫིང་ཁ་ལུ་ཡོད་པའི་ནགས་ཚལ་གླིང་འཛིན་གྱི་རྒྱབ་སྐྱོར་དགོཔ་འབད་ཞུ་རུང་ མངའ་སྡེ་སོ་སོར་འབདཝ་ལས་བརྟེན་རྒྱབ་སྐྱོར་ཐོབ་མ་ཚུགས་པའི་ལོ་རྒྱུ་ཚུ་ཞུ་གནང་ཡི། ནགས་ཚལ་འགོ་དཔོན་གྱི་་ཁ་གསལ་གནང་མི་ནང་ རི་དྭགས་སེམས་ཅན་གྱི་གནོད་པ་འདི་རྫོང་ཁག་ག་སྟེ་ཡང་བྱུང་ཡོདཔ་ལས་ སྤྱི་ཚོགས་ནང་ལུ་འབད་རུང་གསུང་གྲོས་བྱུང་བཞིན་འདུག་ དེ་ལས་སོ་ནམ་དང་ནགས་ཚལ་ལྷན་ཁག་གི་ དེ་གི་དོན་ལུ་ལས་འགུལ་རྩམ་པའི་སྒང་རང་འདུག་ འདི་ཚུ་བཟོ་ཚར་ཞིན་ན་དཀའ་ངལ་སེལ་འོང་ཟེར་ཞུ་གནང་ཡི་ ལྷ་མོའི་རྫིང་ཁ་གི་ནགས་གླིང་འཛིན་འདི་གསར་སྤང་ཆ་འོག་ལུ་ཨིན་ཟེར་ཞུ་ཡི། སོ་ནམ་འགོ་དཔོན་གྱི་འབད་བ་ཅིན་ སོ་ནམ་གི་ཁ་ཐུག་ལས་ཐོ་ཚུ་ཕུལ་བཏང་དོ་ ཨིན་རུང་གཞུང་ལུ་ཡང་མ་དངུལ་མེད་པའི་དཀའ་ངལ་ཡོདཔ་ལས་བརྟེན་ལུས་ཡོད་ལུགས་ཚུ་ཞུ་གནང་ཡི།
ལྷ་མོའི་རྫིང་ཁ་དྲུང་པ་མཆོག་གིས་འབད་རུང་ ལྷ་མོའི་རྫིང་ཁ་དྲུང་ཁག་འདི་དར་དཀར་རྫོང་ཁག་གི་འོག་ལུ་ཨིན་རུང་ དེ་ནང་ ལས་ཁུངས་སོ་སོའི་ཡིག་ཚང་ ནགས་ཚལ་འབད་བ་ཅིན་མངའ་སྡེ་རྩི་རང་ལུ་འོང་ནི་ཨིན་རུང་གསར་སྤང་ལུ་ཨིན་མས་ ཁྲིམས་སྲུང་གི་ཡང་ཕུན་ཚོགས་གླིང་ལུ་ ཕྱི་མི་ནང་བསྐྱོད་ཕུན་ཚོགས་འོག་ལུ་ འོང་འབབ་འདིན་དགེ་ལེགས་ཕུག་ལུ་ཨིནམ་ལས་བརྟེན་རྫོང་ཁག་ལེ་ཤ་དང་འབྲེལ་འཐབ་དགོཔ་འདུག་ དེ་སྦེ་མེན་པར་དར་དཀར་རྫོང་ཁག་འོག་གི་ལུང་ཕྱོགས་ག་དང་འབྲེལ་བ་འཐབ་ཨིན་ན་དེ་ཚུ་དང་མཉམ་བསྡབ་གནང་པ་ཅིན་བྱ་སྟབས་བདེ་ནི་ཨིན་པའི་བསམ་འཆར་ཚུ་ཞུ་གནང་ཡི།
ཁྲི་འཛིན་དང་འཐུས་མི་ཞལ་འཆམ་ཐོག་ རི་དྭགས་སེམས་ཅན་གྱི་གནོད་པ་འདི་སྤྱིར་རྒྱལ་ཁབ་ནང་རང་དཀའ་ངལ་ཡོདཔ་ལས་ གཞུང་ལས་ཐབས་ཤེས་བཏོན་པའི་སྒང་ཡོད་མི་དེ་གིས་འཐུསཔ་སྦེ་བཞག་ནི་དང་ ལྷ་མོའི་རྫིང་ཁ་གི་ནགས་ཚལ་གླིང་འཛིན་ཡིག་ཚང་གི་ཐད་ གསར་སྤང་མངའ་སྡེ་ནགས་ཚལ་ནང་མེན་པར་ རྩི་རང་མངའ་སྡེ་ཡིག་ཚང་འོག་ལུ་བཙུགས་གནང་ཐབས་ཡོད་པ་ཅིན་དཀའ་ངལ་ཚུ་སེལ་ཚུགས་ནི་ཨིན་པའི་གྲོས་ཆོད་སོ་ནམ་དང་ནགས་ཚལ་ལྷན་ཁག་ལུ་ཕུལ་ནི་སྦེ་གྲོས་ཆོད་གྲུབ།
༡༢༽ དར་དཀར་དཔལ་ལ་ལུ་འཐུང་ཆུ་དང་ཁྲོམ་གཞི་བཙུགས་ཀྱི་སྐོར།
བཙན་བདའ་སྒང་རྒཔོ་གིས་ཞུ་མི་ནང་ དར་དཀར་སྤེལ་ལ་ལུ་ཁྲོམ་གཞི་བཙུགས་གནང་དགོ་པའི་ཁར་ འཐུང་ཆུ་བཏོན་ནིའི་དོན་ལུ་ཆུ་བརྐ་གླེ་མེ་ཆུ་ལས་ངོས་འཛིན་འབད་ཡོད་རུང་ ད་ལྟོ་དེ་མེན་པར་སོ་སོ་ལས་བཏོན་ནི་སྦེ་ཡོད་པའི་ལོ་རྒྱུ་དགོ་ཡི་ འཐུང་ཆུ་འདི་ཁག་ཆེཝ་འབད་ཡོདཔ་ལས་བརྟེན་འཕྲལ་མགྱོགས་སྦེ་བཏོན་པ་ཅིན་ཁྲོམ་གཞི་བཙུགས་འབད་བའི་སྐབས་བྱ་སྟབས་བདེ་ནི་ཨིན་པའི་ཞུ་བ་ཕུལ་གནང་ཡི་ དེ་ལུ་ཁྲོམ་སྡེ་བཟོ་རིག་འགོ་དཔོན་གྱིས་འབད་བ་ཅིན་ དར་དཀར་དཔལ་་ལ་ཁྲོམ་གྱི་འཆར་གཞི་འདི་ལྟེ་བའི་འཆར་གཞི་ཨིནམ་ལས་ག་འདེ་ཅིག་ལུ་ལྷོད་ཅིག་ག་མི་ཤེས་པས་ གཙོ་བོ་རང་ཁྲོམ་གཞི་བཙུགས་མ་འབད་བའི་ཧེ་མ་ འཐུང་ཆུ་འདི་དགོཔ་ཁག་ཆེཝ་གཟིགས་སྟེ་ གཞུང་གི་ཧོངས་ལས་གླེ་མེ་ཆུ་ལས་བཏོན་ནི་སྦེ་ཨིན་རུང་ རྟག་ཞིབ་འབད་བའི་སྐབས་ས་སྒོ་འདི་ཐག་རིངམོ་སྦེ་ཡོད་མི་ལུ་བརྟེན་ མ་དངུལ་གྱི་མ་ལངས་པའི་དཀའ་ངལ་འཐོན་ནི་ཨིནམ་ལས་བརྟེན་ ཆུ་བརྐ་སོ་སོ་བཀྲིས་ལྡིང་གའི་རི་ཟེར་ས་ལུ་ལྟ་ཡོདཔ་སྦེ་དགོ་ཡི་ ས་གནས་གཞུང་གི་ཁ་ཐུག་ལས་ཉོགས་མེད་ཚུ་ལེན་པའི་སྐབས་རྒྱབ་སྐྱོར་གནང་དགོཔ་ཁག་ཆེཝ་མཐོང་ཡོདཔ་ཚུ་ཞུ་ཡི གནད་དོན་འདི་ཁྲི་འཛིན་དང་འཐུས་མི་ཞལ་འཆམ་ཐོག་ དར་དཀར་དཔལ་ལ་ལུ་ཆུའི་བརྐ་འདི་འཕྲལ་མགྱོགས་ངོས་འཛིན་འབད་དེ་བཏོན་གནང་དགོ་པའི་ཁར་ ཁྲོམ་ངོས་འཛིན་གནང་དགོ་པའི་གྲོས་ཆོད་ཞབས་ཏོག་ལྷན་ཁག་ལུ་ཕུལ་ནི་སྦེ་གྲོས་འཆམ་བྱུང་ཡོད།
༡༣༽ ས་ཆ་བརྗེ་སོར་ས་ཚབ་དང་གུད་འཐུས་ཀྱི་སྐོར།

སྒོ་གཞི་རྒེད་འོག་ལས་་ མི་སེར་གྱི་ས་ཆ་བཟའ་སྤྱོད་འབད་མ་བཏུབ་ཡོད་མི་ཚུ་བརྗེ་སོར་གྱི་དོན་ལུ་ཞུ་བ་ཕུལ་མི་ནང་ སོ་ནམ་འགོ་དཔོན་གྱིས་འབད་བ་ཅིན་ སའི་དབང་ཚད་འདི་རྫོང་ཁག་ནང་མེདཔ་ལས་ ཨིན་རུང་ས་ཆ་བརྗེ་སོར་དོན་ལུ་བཙུགས་ཡོད་མི་ཚུ་ འབྲི་ཤོག་ཕཱོམ་ཚུ་རྒེད་འོག་ཁ་ཐུག་ལས་དབྱེ་ཞིབ་ལེགས་ཤོམ་འབད་དེ་བཏང་དགོ་པའི་ཁར་ གཞུང་ས་ནང་ལུ་དགོ་པ་ཅིན་ནགས་ཚལ་ཧོངས་ལས་ཉོགས་མེད་ཡིག་ཆས་ཚུ་དགོ་པས་འདི་ཚུ་ག་ར་ཚངམ་སྦེ་བཏང་དགོཔ་སྦེ་ཁག་ཆེཝ་འདུག་ཟེར་ཚོགས་དམངས་ལུ་ཞུ་ཡི དྲགོས་མཆོག་གིས་འབད་རུང་བརྗེ་སོར་གྱི་ཐད་འབྲེལ་ཡོད་འགོ་དཔོན་ཚུ་དང་འབྲེལ་བ་འཐབ་སྟེ་འབད་བ་ཅིན་ལེགས་ཤོམ་ཡོད་ལུགས་ཀྱི་བཀའ་སློབ་གནང་ཡི།  
གློག་མེ་ཀྲ་ཝར་དང་ལྷ་མོའི་རྫིང་ཁ་གཞུང་ལམ་གྱི་དོན་ལུ་ མི་སེར་གྱི་ས་ཆ་ནང་ཚུད་མི་ཚུ་གི་གུད་འཐུས་དང་ས་ཚབ་ཚུ་ད་ལྟོ་བར་ཡང་མ་ཐོབ་པར་ཡོད་ལུགས་ཞུ་བ་རྒེད་འགོ་ལས་ཕུལ་མི་ནང དེའི་ཞུ་ལན་ རྫོང་ཁག་ས་ཁྲམ་འགོ་དཔོན་གྱི་ སའི་བཅའ་ཁྲིམས་༢༠༠༧ ཅན་མ་དང་འཁྲིལ་ ས་ཆའི་་གུད་འཐུས་ཚུ་ ཞབས་ཏོག་ལྷན་ཁག་དང་གློག་མེ་ལས་ཁུངས་ལས་ མ་དངུལ་ལེན་ཞིནམ་ལས་ གཞུང་ལམ་དང་ཀྲ་ཝར་གྱི་ ས་ཁོངས་ནང་ཚུལ་མི་སའི་ཇོ་བདག་ཚུ་ལུ་ རྒུད་འཐུས་ཚུ་ལྷག་ལུས་མེད་པར་སྤྲོད་མཚར་ཡི་ཟེར་ཚོགས་དམངས་ལུ་ཞུ་ཡི ས་ཚབ་ཐད་ ད་ལྟོ་རྒེད་འོག་ནང་ལས་ཕར་ས་འཇལ་པ་སྡེ་ཚན་ཁག་གཉིས་བཙུགས་སྟེ་ལཱ་འབད་བའི་སྒང་ཡོད་པའི་དེ་ཡང་ཚོགས་དམངས་ལུ་ཞུ་ཡི།

ཁྲི་འཛིན་གྱིས་ ས་ཁྲམ་ཁ་ཐུག་ལས་མ་བཏུབ་བཏུབ་སྦེ་ཁ་གསལ་གནང་མི་གིས་དོགས་པ་ཚུ་སེལ་གནང་ཡོད། ས་ཆ་བརྗེ་སོར་གི་ཐད་རྫོང་ཁག་སོ་ནམ་འགོ་དཔོན་གིས་འགོ་འདྲེན་ཐོག་ ལྷན་ཁག་ལུ་བཏང་ནི་དང་ དེ་ལས་་འཁྱིལ་པའི་རྒེད་འོག་ལས་ ཀྲ་ཝར་ས་ཁོངས་ཀྱི་རྒུད་འཐུས་དང་ས་ཚབ་དོན་ལུ་ རྒེད་འོག་གི་སླར་ལོག་ཁ་གསལ་སྦེ་ཐོ་བཀོད་འབད་ཞིན་ན་ རྫོང་ཁག་ས་ཁྲམ་འགོ་དཔོན་དང་འབྲེལ་བ་འཐབ་འཐབ་དགོཔ་སྦེ་་གྲོས་འཆམ་བྱུང་ཡི།
༡༤༽ཆུ་ཞིང་ནང་ཁྱིམ་རྐྱབ་ཡོད་མི་ཚུ་ཁྲམ་གསརཔ་ནང་ཁྱིམ་ས་ལུ་བསྒྱུར་བཅོས་འབད་ནི་སྦེ་ཡོད་རུང་དེ་ནང་མ་ཚུདཔ་སྐོར།              ཆུ་ཞིང་ནང་ལུ་ཁྱིམ་རྐྱབ་སྦེ་སྐམ་ཞིང་ལུ་བསྒྱུར་བཅོས་འབད་ནི་ཚུ་གནམ་ལོ་ ༢༠༡༢ ལུ་ས་ཆ་བསྐྱར་འཇལ་སྐབས་བསྒྱུར་བཅོས་འབད་ནི་སྦེ་ཡོད་མི་ཚུ་ ད་ལྟོ་ཁྲམ་གསརཔ་ཐོབ་མི་ནང་མེད་པར་དེའི་དཀའ་ངལ་སྐོར་ཞུ་བའི་ལན་ལུ་ ས་ཁྲམ་འགོ་དཔོན་གྱི་འབད་བ་ཅིན་ས་ཆ་ལྷན་ཚོགས་ལས་ཁྲམ་དུས་མཐུན་བཟོ་མཚར་རྫོང་ཁག་ལུ་ལྷོད་མི་ཚུ་ རྒེད་འགོ་ལུ་སྤྲོད་ཚར་ཡི་ཟེར་ཞུ་ཡོད་མི་གིས་འཐུསཔ་སྦེ་བཞག་ཅི།
༡༥༽ སྲིད་དོན་ཚོགས་པ་ཚུ་གི་ཡན་ལག་ཚོགས་པ་མར་ཕབ་འབད་དགོ་པའི་སྐོར།

བཀྲིས་ལྡིང་རྒཔོ་གིས་ཞུ་བ་ཕུལ་མི་ནང་ སྲིད་དོན་ཚོགས་པ་ཚུ་གི་ཡན་ལག་ཚོགས་པ་ཚུ་ལེ་ཤ་སྦེ་བཀལ་མི་དེ་གིས་གཡུས་སྒོ་དང་རྒེད་འོག་ནང་ལུ་བྱ་སྟབས་མ་བདེཝ་བྱུང་ཡོདཔ་ཚུ་ཞུ་ཡི་ དེའི་རྒྱབ་སྣོན་སྦེ་ འཁྱིལ་སྦི་ས་དང་གཙང་ཁ་གི་འབད་རུང་ སྲིད་ཚོགས་ཚུ་གི་ཡན་ལག་ཚོགས་པ་ལེ་ཤ་ཡོད་མི་གི་སྤུན་སྤུན་ཆ་གི་བར་ན་ལུ་མ་འགྲིགསཔ་བཟོ་ས་མཐོང་ཡི་ གཡུས་སྒོའི་མི་ཚུ་གི་བར་ན་ལུ་ངལ་མ་རངམ་བཟོ་ མཇུག་ལུ་དམར་བསད་འབད་ནིའི་་ཉེན་ཁག་ཡོདཔ་ལས་བརྟེན་མར་ཕབ་འབད་དེ་ཉུང་སུ་བཟོ་བ་ཅིན་ལེགས་ཤོམ་འོང་ནི་མས་ཟེར་ཞུ་གནང་ཡི་ དེ་ལུ་ཁྲི་འཛིན་དང་འཐུས་མི་ག་ར་གིས་གནད་དོན་འདི་ཁག་ཆེཝ་ཨིནམ་ལས་སྲིད་དོན་ཚོགས་པའི་ཡན་ལག་ཚོགས་པ་ཚུ་མར་ཕབ་འབད་དགོ་པའི་གྲོས་ཆོད་བཙག་འཐུ་ལྷན་ཚོགས་ལུ་ཕུལ་ནི་སྦེ་གྲོས་ཆོད་གྲུབ།
༡༦༽ ས་གནས་གཞུང་གི་བཅའ་ཁྲིམས་དང་འཁྲིལ་རྩིས་འཛིན་པ་དང་བཟོ་རིག་པ་རྒེད་འོག་ནང་ལུ་བཏང་དགོ་པའི་སྐོར།
བཙན་བདའ་སྒང་ དང་བཀྲིས་ལྡིང་རྒཔོ་གིས་འབད་བ་ཅིན་ ས་གནས་གཞུང་གི་བཅའ་ཁྲིམས་ ༢༠༠༩ ཅན་མ་དང་འཁྲིལ་ རྩིས་འཛིན་པ་དང་བཟོ་རིག་པ་རྒེད་འོག་ནང་ལུ་བཏང་ཚུགས་པ་ཅིན་ མི་སེར་ལུ་ཞབས་ཏོག་ཞུ་བའི་སྐབས་སྟབས་ཅིག་ཁར་ཡོད་པ་ཅིན་དེ་འཕྲོས་ལས་དུས་ཡུན་ལེ་ཤ་མ་འགོར་བ་འབད་ཚུགས་ནི་མས་ཟེར་ཞུ་ཡི་ འཐུས་མི་གཞན་ཚུ་གི་འབད་རུང་རྒྱབ་སྐྱོར་ཕུལ་ཡི དེ་ལས་དངུལ་འཛིན་ཤོག་དེབ་གུར་མིང་རྟགས་འདི་ ས་གནས་གཞུང་གི་བཅའ་ཁྲིམས་ནང་འབད་བ་ཅིན་ བདག་སྐྱོང་འགོ་དཔོན་དང་་རྒཔོ་གི་མིང་རྟགས་དགོཔ་སྦེ་འདུག་ དངུལ་རྩིས་ཀྱི་བཅའ་ཡིག་དང་འཁྲིལ་བ་ཅིན་ རྒཔོ་དང་རྩིས་འཛིན་པ་གི་མིང་རྟགས་དགོཔ་ཡོད་ལུགས་ཞུ་གནང་ཡི།
དེ་ལུ་དྲགོས་རྫོང་བདག་དང་དངུལ་རྩིས་འགོ་དཔོན་གྱིས་ ད་ལྟོ་མ་བཏང་མི་གནད་དོན་འདི་གཙོ་བོ་རང་རྒེད་འོག་ནང་ལུ་གློག་རིག་ཨེན་ཀྲར་ནེཊ་གི་ཞབས་ཏོག་མེདཔ་ལས༌བརྟེན་ཨིན་ ཞབས་ཏོག་འདི་ཐོབ་ཅིག་བཏང་ནི་སྦེ་ཡོད་ཟེར་ཁ་གསལ་གནང་ཡི་ དེ་ལས་དྲགོས་མཆོག་གིས་བཟོ་རིག་པ་གི་ཐད་ རྩིས་ལོ་གསརཔ་འགོ་བཙུགས་པའི་སྐབས་མོ་བཏབ་བཟུམ་ཅིག་སྦེ་ དར་དཀར་དཔལ་ལ་དང་འབྲུག་རྗེས་སྒང་ཚུ་ནང་ལུ་བཏང་ནི་ཨིན་པའི་བཀའ་སློབ་གནང་ཡི་ དེ་ལས་དངུལ་ཤོག་གུར་མིང་རྟགས་བཀལ་ནི་ཐད་ ད་ལྟོ་རྒེད་འོག་ནང་མ་བཏང་ཚུན་རྩིས་འཛིན་པ་དང་རྒཔོ་གི་བཏང་པ་ཅིན་སྟབས་མ་བདེཝ་མིན་འདུག་ཟེར་བསམ་འཆར་བཀོད་གནང་ཡི།
ཁྲི་འཛིན་དང་འཐུས་མི་ཞལ་འཆམ་ཐོག་ལུ་ རྩིས་འཛིན་པ་འདི་རྒེད་འོག་ཆ་མཉམ་ནང་ལུ་གློག་རིག་ཨིན་ཀྲར་ནེཊ་གི་ཞབས་ཏོག་ཐོབ་ཅིག་བཏང་ནི་དང་ བཟོ་རིག་པ་གི་ཐད་རྩིས་ལོ་གསརཔ་ལས་མོ་བཏབ་བཟུམ་བཏང་ནི་སྦེ་ཡོད་མི་གི་འཐུསཔ་སྦེ་བཞག་ཅི་ དེ་ལས་ ད་ལྟོ་རྒེད་འོག་གི་དངུལ་འཛིན་ཤོག་དེབ་གུར་མིང་རྟགས་བཀལ་ནི་འདི་ བྱ་སྟབས་མ་བདེཝ་ཡོདཔ་ལས་བརྟེན་ རྩིས་འཛིན་པ་རྒེད་འོག་ནང་ལུ་མ་བཏང་ཚུན་ རྒཔོ་དང་རྩིས་འཛིན་པ་གིས་མིང་རྟགས་བཀལ་ནི་དང་ རང་སོའི་རྒེད་འོག་ནང་ལུ་རྩིས་འཛིན་པ་ཐོབ་པའི་སྐབས་ ས་གནས་གཞུང་གི་བཅའ་ཁྲིམས་དང་འཁྲིལ་དངུལ་འཛིན་ཤོག་དེབ་གུར་མིང་རྟགས་བཀལ་དགོཔ་སྦེ་གྲོས་ཆོད་གྲུབ།
༡༧༽ རྩྭ་འབྲོག་དང་སྲོག་ཤིང་སྔར་བཞིན་བཞག་གནང་དགོ་པའི་ཞུ་བ།

སྤྱིར་འབྲུག་པའི་མི་སེར་ཡོངས་དང་ ལྷག་པར་ཁ་ཐོག་ས་སྡོད་པའི་མི་སེར་ཚུ་གི་མཐའ་དོན་ལུ་ སྔོན་མ་རྩམ་འབྲོ་དང་སྲོག་ཤིང་ཚུ་རང་རང་སོའི་ཁྲམ་ནང་ཡོད་མི་འདི་བཅོད་ཆོགཔ་སྦེ་ཡོད་རུང་ འདི་ཚུ་གཞུང་གིས་བསྒྱུར་བཅོས་འབད་དེ་སླར་སྤྱོད་ཐོག་སྤྱོད་དགོཔ་བཟོ་མི་དེ་གིས་མི་སེར་ཚུ་ལུ་བྱ་སྟབས་མ་བདེཝ་བྱུང་དོ་ཡོདཔ་ལས་གཞུང་གིས་ རྩམ་འབྲོ་དང་སྲོག་ཤིང་འདི་སྔར་བཞིན་རང་སོའི་ཁྲམ་ན་རང་ལོག་བཙུགས་གནང་ཐབས་ཡོད་པ་ཅིན་རང་བཞིན་མཐའ་འཁོར་གནས་སྟངས་སྲུང་སྐྱོབ་འབད་ནི་ལུ་ཕན་ཐོག་བྱུང་ནི་ཨིན་པའི་ཞུ་བ་སྤྱི་ཚོགས་ནང་ལུ་ཕུལ་ནི་སྦེ་གྲོས་འཆམ་བྱུང་ཡོད།

༡༨༽ ཤེས་རིག་དང་འབྲེལ་བའི་སྐོར།
རྡོ་རོ་ན་རྒེད་འོག་ ནིམ་ཏོ་ལ་སློབ་གྲྭ་ནང་ལུ་ཨ་ལོ་ཚུ་ལུ་ཕྱི་རུའི་ལྟོ་ཐོབ་བཟོ་གནང་དགོཔ་སྦེ་རྒཔོ་གི་ཞུ་ཡི་ དེ་ལས་དཀར་ན་དམང་མི་གིས་ དཱ་ལེགས་ཐང་དང་ལྷ་གླིང་གི་ཨ་ལོ་ཚུ་གི་དོན་ལུ་ཉི་མའི་ལྟོ་ཐོབ་སྦེ་བཟོ་གནང་དགོཔ་དང་འགྲུལ་འཁོར་བཱས་ཡང་བཙུགས་ཚུགས་པ་ཅིན་ཨ་ལོ་ཚུ་དཔེ་ཆ་ལྟ་ནི་ལུ་བརྩོན་ཤུགས་བསྐྱེད་ནི་ཨིན་པའི་ཞུ་བ་ཕུལ་གནང་ཡི་ བརྩེ་བཟང་རྒཔོ་གི་སློབ་གྲྭ་ཁག་སོ་སོའི་དབུ་འཛིན་ཚུ་ལུ་དངུལ་ཀྲམ་འབུམ་ཅིག་བཏོན་ཆོག་པའི་གནང་བ་དགོཔ་དང་ དར་དཀར་འབྲིང་རིམ་སློབ་གྲྭ་འོག་མིའ་མཚན་རིག་ཁང་གི་སྐོར་ལས་ཡང་ཞུ་གནང་ཡི་ དེ་ལས་ལཱ་རྒྱབ་ལུ་སློབ་དཔོན་མ་ལངས་པའི་དཀའ་ངལ་ཡོད་པའི་ལོ་རྒྱུ་ཚུ་རྒཔོ་གི་ཞུ་བ་ཕུལ་མི་དེ་ལུ་ རྫོང་ཁག་ཤེས་རིག་འགོ་དཔོན་གྱིས་ཤེས་རིག་གི་སྲིད་བྱུས་ཚུ་མ་བཏུབ་བཏུབ་སྦེ་གསུལ་ཞུ་ཕུལ་གནང་ཡི་ རྡོ་རོ་ན་གི་དོན་ལུ་ འཛམ་གླིང་བཟའ་སྤྱོད་ཀྱི་ཁ་ཐུག་ལས་དྲོ་པ་དང་ཉི་མ་གནང་ཡོད་མི་གིས་བཏུབ་ཡོད་པའི་ཁ་གསལ་གནང་ཡི་ དེ་ཡང་ ༢༠༡༨ ལས་མེདཔ་སྦེ་འགྱོ་འོང་ཟེར་ཞུ་ཡི་ དཱ་ལེགས་ཐང་དང་ལྷ་གླིང་གི་ཨ་ལོ་ཚུ་ལུ་ཡང་ལྟོ་དང་བཱས་ཐོབ་ནིའི་འོས་འབབ་མེདཔ་སྦེ་ཞུ་ཡོད་པའི་ཁར་ ས་སྨད་སློབ་ཕྲུག་ཚུ་གི་དོན་ལུ་གེ་སར་གླིང་ལུ་བཏང་ཡོདཔ་དང་ དབུ་འཛིན་ཚུ་ལུ་མ་དངུལ་འབུམ་ཅིག་བྱིན་ནིའི་དབང་ཚད་མེད་ དགོཔ་འཐོན་པ་ཅིན་སྔ་གཡར་བྱིན་ཡོདཔ་སྦེ་ཞུ་གནང་ཡི་ དེ་ལས་ཕུན་སུམ་སྒང་ལུ་ སློབ་དཔོན་བསྡོམས་ཀྱི་ ༩ ཡོདཔ་ལས་ ཨ་ལོ་ཚུ་གི་གྱངས་ཁ་དང་འཁྲིལ་བ་ཅིན་ སློབ་དཔོན་ཚུ་ཐེབས་ཡོདཔ་སྦེ་ཁ་གསལ་གནང་ཡོདཔ་མ་ཚད་ ཨ་ལོ་གཅེས་སྐྱོང་སློབ་དཔོན་ཚུ་ཡང་སྦྱོང་བརྡར་བྱིན་ཡོདཔ་ལས་དཔེ་ཆ་སྟོན་ཚུགས་ཟེར་ཞུ་གནང་ཡི་ ཤུལ་ལས་འཁྱིལ་པའི་རྒཔོ་གིས་ཕེ་ཀོ་མ་སློབ་གྲྭ་འདི་ཡར་སེང་འབད་དགོཔ་སྦེ་ཞུ་ཡོད་མི་ལུ་ ཤེས་རིག་གི་སྲིད་བྱུས་དང་འཁྲིལ་བ་ཅིན་འོས་འབབ་མེད་པའི་ཁར་ སློབ་གྲྭ་རྒྱ་བསྐྱེད་དོན་ལུ་ས་ཆ་ཡང་ལངམ་སྦེ་མིན་འདུག་ཟེར་ཁ་གསལ་གནང་ཡི། དེ་ལུ་ཁྲི་འཛིན་གྱིས་ ཤེས་རིག་འགོ་དཔོན་གྱི་ལམ་ལུགས་ཚུ་ཧིང་བསངས་སངས་སྦེ་གོ་བརྡ་སྤྲོད་མི་གིས་འཐུསཔ་སྦེ་བཞག་ཡོད་པའི་གྲོས་འཆམ་བྱུང་ཡོད། 
༡༩༽ ཇ་འཐུང་ནིའི་མོག་དང་ཕོརཔ་གུར་མི་དབང་མངའ་ཞབས་མཆོག་དང་རྒྱལ་བཙུན་གྱི་སྐུ་པར་ཡོད་པའི་སྐོར།

གུས་ཞབས་ཅན་གྱི་གོངམ་མི་དབང་མངའ་བདག་རིན་པོ་ཆེ་མཆོག་དང་རྒྱལ་བཙུན་གྱི་སྐུ་པར་ཚུ་ ཇ་འཐུང་ནིའི་མོག་དང་ཕོརཔ་གུར་སྐུ་པར་ཡོད་མི་འདི་འོས་འབབ་མིན་འདུག་ དེ་ཡང་མོག་དང་ཕོརཔ་ཚུ་དཀྲུམ་པའི་སྒང་ལས་བཀོག་ས་ ས་དོང་ཁམས་ལོག་སི་སི་དང་ཆབ་གསང་ཚུ་ནང་ལུ་ཨིནམ་ལས་བརྟེན་ གོང་མའི་སྐུ་པར་འདི་མེདཔ་སྦེ་བཟོ་གནང་དགོ་པའི་ཞུ་བ་ནང་སྲིད་ལྷན་ཁག་ལུ་ཕུལ་ནི་སྦེ་གྲོས་ཆོད་གྲུབ་གནང་ཡི།
༢༠༽ དར་དཀར་ན་ལུ་ཁྲིམས་འགལ་གྱི་བྱ་ངན་གྱི་སྐོར།
དར་དཀར་ན་ཁྲིམས་སྲུང་འགོ་འཛིན་གྱིས་ རྫོང་ཁག་ཚོགས་འདུའི་འཐུས་མི་ཚུ་ལུ་ དར་དཀར་རྫོང་ཁག་འོག་ལུ་ཁྲིམས་འགལ་གྱི་བྱ་ངན་དང་གནས་སྟངས་ཚུ་གི་སྐོར་ལས་གོ་བརྡ་མཐིལ་ཕྱིན་སྦེ་སྤྲོད་ཡོད་པའི་ཁར་ ས་གནས་གཞུང་གི་འགོ་ཁྲིདཔ་ཚུ་གི་ད་ལྟོ་ཚུན་ཁྲིམས་སྲུང་འགག་སྡེ་ལུ་རྒྱབ་སྐྱོར་མཛད་དང་མཛད་ཞིན་ཡོདཔ་ལས་ ད་ལས་ཕར་རང་འབད་རུང་ མཉམ་རུབ་ཀྱི་ཐོག་ལས་འབད་དགོ་པའི་གསལ་ཞུ་ཚུ་མཛད་གནང་ཡི།
༢༡༽ ལྷ་ཁང་མཆོད་བརྟན་ཨར་རྐུན་སྐོར།
འཁྱིལ་སྦིས་རྒཔོ་གི་འབད་བ་ཅིན་ རྫོང་ཁག་ག་སྟེ་ལུ་ཡང་ང་བཅས་རའི་བྱིན་ཅན་གྱི་ལྷ་ཁང་དང་མཆོད་བརྟན་ཚུ་ཨར་རྐུན་ཤོར་ཡོདཔ་སྦེ་དགོཝ་མས་ དེ་འབདཝ་ད་ཨརཝ་འདི་ཙ་ལས་བདའ་མ་འཛིན་མི་འདི་ག་ཅི་ལས་རྟེན་ཨིན་ན་ཟེར་བའི་ལན་གསལ་འདི་གཙོ་བོ་རང་ཁྲིམས་སྲུང་གི་ཁ་ཐུག་ལས་དབྱེ་ཞིབ་འབད་དེ་རང་འབད་རུང་ གཡུས་སྒོ་མཐའ་ཟུར་ནང་ལས་ཕར་འབདཝ་ལས་ངེས་ཏིག་སྦེ་བདའ་མ་འཛིན་མི་ལུ་བརྟེན་ཨིན་ གོང་གི་གསལ་ཞུ་ནང་ལུ་ཞུ་དོ་བཟུམ་སྦེ་རྒེད་འོག་དང་མི་སེར་གྱི་རྒྱབ་སྐྱོར་ ཆ་རོགས་འབད་དགོཔ་ཁག་ཆེ་ཟེར་ཁ་གསལ་གནང་མི་ལུ་ ཁྲི་འཛིན་གྱིས་དེ་བསྟུན་གྲོས་ཆོད་གྲུབ་གནང་ཡོད་ དེ་ལས་ཤེས་རིག་འགོ་དཔོན་གྱི་སློབ་གྲྭ་ཚུ་ནང་ལུ་གློག་རིག་ཀཱམ་པིའུ་ཀྲར་འབྱང་སྟོར་ཤོར་མི་ཚུ་གི་ག་དེ་སྦེ་རང་མཛད་ཡོདཔ་ཨིན་ན་ཚུ་གི་ཞུ་བའི་ལན་ལུ་ ཁྲིམས་སྲུང་གི་ཁ་ཐུག་ལས་ཚར་ཅིག་སྙན་ཞུ་འདི་ལྷོད་ཞིནམ་ལས་ཐོ་བཀོད་འབད་བཞག་འོང་ཨརཝ་འདི་ག་ཨིན་ན་ལྟ་ཡི་རང་སྡོད་འོང་ཟེར་ཞུ་ཡི་ གཙོ་བོ་ག་ར་ལས་རྒྱབ་སྐྱོར་མཛད་གནང་དགོཔ་ཚུ་ཞུ་གནང་ཡོད།
༢༢༽་ གཏམ་ཁུའི་བཅའ་ཁྲིམས་དང་བཀག་བསྡམ་གྱི་སྐོར།

བཙན་བདའ་སྒང་རྒཔོ་གིས་འབད་བ་ཅིན་གཏམ་ཁུའི་བཅའ་ཁྲིམས་འདི་བསྒྱུར་བཅོས་འབད་དགོཔ་འདུག་ འཐུང་མི་གིས་འཐུང་འཐུང་ས་དང་མཇུག་ལུ་མི་སེར་ཉམས་ཆུང་ཚུ་ལཱ་ཁག་བཏང་ཡོད་ལུགས་ཞུ་ཡི་ དེ་ལུ་ཁྲིམས་སྲུང་གི་ཁ་ཐུག་ལས་འབད་བ་ཅིན་ ཁྲིམས་བསྒྱུར་བཅོས་འབད་ནི་འདི་འོས་འབབ་མེད་ སྙན་ཞུ་དང་འཁྲིལ་བཀག་བསྡམ་འདི་སྒྲིང་སྒྲིང་སྦེ་རང་འབད་འོང་ཟེར་ཞུ་གནང་ཡོདཔ་ལས་ ཁྲི་འཛིན་གྱི་གཙོ་བོ་རང་མི་སེར་དང་རྒེད་འོག་གི་རྒྱབ་སྐྱོར་དགོཔ་ཡོདཔ་ལས་ བཀམ་བསྡམ་འདི་སྒྲིང་སྒྲིང་སྦེ་རང་མཛད་ནི་སྦེ་ཡོད་མི་གིས་འཐུསཔ་སྦེ་བཞག་ཅི།
༢༣༽ འཆར་གཞི་ ༡༡ པའི་ལོ་ངོ་དང་པའི་མ་དངུལ་སྐོར།
རྒྱ་གར་གཞུང་ལས་མ་དངུལ་མ་ཐོབ་ལས་བརྟེན་ འཆར་གཞི་ ༡༡ པའི་ལོ་ངོ་དང་པའི་ལཱ་ཚུ་མང་ཤོས་རང་གྲུབ་མ་ཚུགས་ ཨིན་རུང་གཞུང་གི་ཧོངས་ལས་ འཆར་གཞི་ནང་ཚུད་མི་འདི་ ལོ་ངོ་ལྔའི་ནང་འཁོད་ལུ་གྲུབ་ཚུགས་ཟེར་ཨིན་པའི་སྙན་ཞུ་དགོ་ཡི་ ལོ་ངོ་ ༢ པའི་འཆར་གཞི་མ་དངུལ་ལྷོད་ཞིན་ན་ འདི་ཚུ་ལྟ་ནི་དང་མ་བཏུབ་འདྲྭ་འབད་བ་ཅིན་ལོག་སུ་སྦེ་གཞུང་ལུ་སྙན་ཞུ་ཕུལ་ནི་སྦེ་གྲོས་འཆམ་བྱུང་ཡི།
༢༤༽ དར་དཀར་ཁྲོམ་གྱི་ཆུ་ཁྲལ་སྐོར།

དར་དཀར་ཁྲོམ་སྡེའི་བཟོ་རིག་འགོ་དཔོན་གྱིས་ དར་དཀར་ཁྲོམ་གྱི་འོག་ལུ་ཚུད་མི་ཚུ་གི་ ཆུའི་ཁྲལ་འདི་བཀལ་ནིའི་དོན་ལུ་ ལམ་ལུགས་དང་ཁྲལ་བཀལ་ཐངས་ཚུ་ག་དེ་སྦེ་ཡོདཔ་ཨིན་ན་ཁ་གསལ་སྦེ་འཐུས་མི་ཚུ་ལུ་སྙན་ཞུ་ཕུལཝ་ཞིན་ རྫོང་ཁག་ཚོགས༌འདུ་ལས་ངོས་ལེན་ཡོདཔ་ལས་ ཚོགས་འདུའི་ཁྲི་འཛིན་དང་ཁྲོམ་སྡེ་འཐུས་མི་གཉིས་ཀྱི་ཕྱག་རྟགས་བཀལ་ནི་སྦེ་གྲོས་འཆམ་བྱུང་ཡི།
༢༥༽ འབྲུག་རྗེས་སྒང་ལུ་གུ་རམ་ནད་གཞི་ཐོབ་མི་ཚུ་གི་དོན་ལུ་བརྟག་དཔྱད་འབད་མི་སྨན་པ་བཏང་གནང་དགོ་པའི་སྐོར།

འབྲུག་རྗེས་རྒེད་འོག་གིས་ འབྲུག་རྗེས་སྒང་རྒེད་འོག་ནང་ལུ་གུ་རམ་ནད་གཞི་ཐོབ་མི་ལེ་ཤ་ཡོདཔ་ལས་ བརྟག་དཔྱད་འབད་བར་རྩི་རང་སྨན་ཁང་ནང་ལུ་འགྱོ་དགོཔ་འཐོནམ་ལས་ཐ་རིངམོ་ལས་བརྟེན་ཟླ་རིམ་ཞིན་བརྟག་དཔྱད་འབད་བར་བཏང་དགོཔ་སྦེ་ཞུ་མི་ལུ་ གསོ་བའི་འགོ་དཔོན་གྱིས་ཟླ་རིམ་ཞིན་བཏང་བ་ཅིན་ཟད་འགྲོ་ལྕི་ནི་ཨིན་པའི་ཁར་ མི་མ་ལངས་པའི་དཀའ་ངལ་ཡོདཔ་ལས་བརྟེན་བཏང་མ་ཚུགསཔ་དང་སྨན་འདི་འབད་བ་ཅིན་སྨན་ཁང་ནང་བཏང་ཚུགས་ཟེར་ཞུ་གནང་མི་གུར་ཁྲི་འཛིན་གྱིས་གསོ་བའི་འགོ་དཔོན་གྱིས་ལན་གསལ་ཞུ་མི་གིས་འཐུསཔ་སྦེ་བཞག་ཅི།
༢༦༽ དར་དཀར་སྤེལ་ལ་སྨན་ཁང་ནང་ལུ་འཕྲུལ་ཆས་ཨཱལ་ཀྲ་སའུན་དགོ་པའི་སྐོར།

དཀར་ན་རྒེད་འོག་གིས་འབད་བ་ཅིན་ དར་དཀར་དཔལ་ལ་སྨན་ཁང་ནང་ལུ་འཕྲུལ་ཆས་ཨཱལ་ཀྲ་སའུན་འདི་ངེས་པར་དགོཔ་ཡོདཔ་ལས་ འདི་བཙུགས་གནང་དགོཔ་དང་ལཱ་རྒྱབ་སྨན་ཁང་ནང་ལུ་སྨན་པ་ཐེབས་དགོཔ་ཚུ་ཡང་ཞུ་མི་ལུ་ གསོ་བའི་འགོ་དཔོན་གྱིས་ཨཱལ་ཀྲ་སའུན་འདི་ལུ་རྒྱབ་སྐྱོར་ཡོད་ལུགས་དང་ གསོ་བའི་ཁ་ཐུག་ལས་ཐོ་ཚུ་ལྷན་ཁག་ལུ་ཕུལ་ཚར་ཡོདཔ་སྦེ་ཞུ་ཡི་ དེ་ལས་ལཱ་རྒྱབ་ལུ་སྨན་པ་ཐད་ དུས་ཅི་གསོ་བའི་ཁ་ཐུག་ལས་དར་དཀར་ན་ལུ་སྨན་པ་དགོཔ་ཡོད་མི་ཚུ་ ཐོ་ཕུལ་ཡོདཔ་ལས་དེ་གིས་དཀའ་ངལ་སེལ་འོང་ཟེར་ཞུ་ཡོད་མི་ལུ་ཁྲིའཛིན་ནས་དེ་བཞིན་ཆ་འཇོག་གྲུབ།
ལྷ་མོའི་རྫིང་ཁ་སྨན་ཁང་ནང་ལུ་གློག་པར་བཏབ་ནིའི་འཕྲུལ་ཆས་ x-ray མེདཔ་ལས་བརྟེན་གནམ་བྱཱར་ཆརཔ་རྐྱབ་པའི་སྐབས་མི་སེར་ཚུ་དེ་གི་དོན་ལུ་ས་གནས་གཞན་ཁར་འགྲོ་འགྲུལ་འབད་འགྱོ་དགོ་པའི་སྐབས་དཀའ་ངལ་སྦོམ་རང་བྱུང་དོ་ཡོདཔ་ལས་ གསོ་བའི་ལྷན་ཁག་གི་ཁ་ཐུག་ལས་ལྷ་མོའི་རྫིང་ཁ་སྨན་ཁང་ནང་ལུ་གློག་པར་བཏབ་ནིའི་འཕྲུལ་ཆས་ x-ray འདི་འཕྲལ་མགྱོགས་གནང་དགོ་པའི་ཞུ་བ་འཐུས་མི་ཡོངས་ནས་ཞལ་འཆམ་ཐོག་གྲོས་ཆོད་གྲུབ་གནང་ཡོད།
༢༧༽ ལོ་བསྟར་ས་ཁྲལ་བསྡུ་ལེན་དོན་ལུ་ཕོགས་ཐོ་མ་ཡིག་འདི་གློག་རིག་ཐོག་བཟོ་གནང་དགོ་པའི་སྐོར།
ས་ཁྲལ་བསྡུ་ལེན་དོན་ལུ་ ཕོགས་ཐོ་མ་ཡིག་འདི་ དུས་དང་ཕུག་གི་ལམ་ལུགས་ཐོག་ལུ་ཨིནམ་ལས་ དེ་ནང་བཀང་ནིའི་དོན་ལུ་ཡང་དུས་ཡོན་ལེ་ཤ་སྒོརཝ་མ་ཚད་ བྱ་སྟབས་མ་བདེ་ཁག་ཁག་ཡོདཔ་ལས་ དེང་སང་དུས་དང་བསྟུན་ གློག་རིག་ཐོག་ལུ་བཀང་ནི་ཡོདཔ་བཟོ་གནང་པ་ཅིན་ལེགས་ཤོམ་འོང་ནི་ཨིན་པའི་བསམ་འཆར་ཚུ་འཐུས་མི་ཞལ་འཆམ་ཐོག་དངུལ་རྩིས་ལྷན་ཁག་ལུ་ཕུལ་ནི་སྦེ་གྲོས་ཆོད་གྲུབ་ཅི།
༢༨༽ ཕུན་སུམ་སྒང་ལུ་ཚོང་འབྲེལ་འཐབ་སའི་ས་སྒོ་སྐོར།
ཕུན་སུམ་སྒང་ལུ་ཚོང་འབྲེལ་འཐབ་སའི་ས་སྒོ་ཐད་རྫོང་ཁག་བདག་སྐྱོང་གི་ཞིབ་དཔྱད་འབད་དེ་ལམ་ལུགས་དང་འཁྲིལ་འབད་དགོཔ་སྦེ་བཞག་ཅི།

༢༩༽ ལྷ་མོའི་རྫིང་ཁ་ རྒྱ་འབྲུག་གཉིས་ཀྱི་ས་མཚམས་ལས་དྲུང་ཁག་ཚུན་རྩི་ནག་གཏང་དགོ་པའི་སྐོར།
ལྷ་མོའི་རྫིང་ཁ་དྲུང་ཁག་ལུ་ རྒྱ་འབྲུག་གཉིས་ཀྱི་ས་མཚམས་ལས་དྲུང་ཁག་ཚུན་གྱི་ལམ་འདི་ལེགས་བཅོས་འབད་ནི་འདི་ཁག་ཆེཝ་སྦེ་ཡོད་རུང་ ད་ཚུན་མ་དངུལ་འདི་ལམ་སེལ་ལས་ཁུངས་ཀྱི་འོག་ལུ་ཡང་མིན་འདུག་ དྲུང་ཁག་གི་མ་དངུལ་ནང་ཡང་མ་ཚུད་པས་ རྒེད་འོག་གི་འཆར་དངུལ་ནང་ཡང་མ་བཞག་པས་ གནད་དོན་འདི་འཆར་གཞི་ནང་མ་ཚུད་མི་ལས་སྣ་ཅིག་ཨིནམ་ལས་ དམིགས་བསལ་སྦེ་རྫོང་ཁག་ཚོགས་འདུ་ལས་འཐུས་མི་ཞལ་འཆམ་ཐོག་རྒྱབ་སྐྱོར་གནང་དགོ་པའི་ཞུ་བ་ རྒྱལ་ཡོངས་དགའ་སྐྱིད་དཔལ་འཛོམས་ལྷན་ཚོགས་དང་དངུལ་རྩིས་ལྷན་ཁག་འོག་གི་འཆར་དངུལ་ལས་ཁུངས་ལུ་ཕུལ་ནི་སྦེ་གྲོས་ཆོད་གྲུབ་གནང་ཡོད།
༣༠༽ ལྷ་མོའི་རྫིང་ཁ་ལུ་ཕྱི་མི་ནང་བསྐྱོད་འགོ་དཔོན་གཏན་འཇགས་སྦེ་བཞག་གནང་དགོ་པའི་སྐོར།
ལྷ་མོའི་རྫིང་རྒེད་འོག་གིས་འབད་བ་ཅིན་ ལྷ་མོའི་རྫིང་ཁ་འདི་རྒྱ་འབྲུག་གཉིས་ཀྱི་ས་མཚམས་ཁར་ཨིནམ་ལས་བརྟེན་ ཕྱི་ཁའི་མི་ཚུ་ཉིན་བསྟར་ཞིན་ཡར་མར་སྦེ་འགྲོ་འགྲུལ་འབད་དོ་ཡོདཔ་ལས་ ཕྱི་མི་ནང་བསྐྱོད་འགོ་དཔོན་ཚུ་སོར་ཡི་སོར་ཡི་སྦེ་བཞག་མི་གིས་ཞིབ་དཔྱད་འབད་བའི་སྐབས་ ཕྱི་མི་ཚུ་ངོ་ཤེས་ཚུགས་པར་ལག་ཁག་བཏང་ནི་ཨིནམ་ལས་ གཏན་འཇགས་སྦེ་བཞག་གནང་དགོ་པའི་ཞུ་བ་ཕུལ་མི་ལུ་ འཐུས་མི་ཞལ་འཆམ་ཐོག་གནད་དོན་འདི་ཕྱི་མི་ནང་བསྐྱོད་ཡིག་ཚང་ལྟེ་བ་ནང་ལུ་ཕུལ་དགོཔ་དང་སྙན་ཞུ་ནང་སྲིད་དྲུང་ཆེན་ལུ་ཕུལ་དགོ་པའི་གྲོས་ཆོད་གྲུབ།
༣༡༽ དར་དཀར་དཔལ་ལ་ལྷ་མོའི་རྫིང་ཁ་ལམ་གྱི་སྐོར།

དར་དཀར་དཔལ་ལ་དང་ལྷ་མོའི་རྫིང་ཁ་གི་ལམ་འདི་འཕྲལ་མགྱོགས་སེལ་གནང་དགོ་པའི་ཞུ་བ་ཕུལ་མི་ལུ་ ཁྲི་འཛིན་གྱིས་ ལམ་འདི་འཕྲལ་མགྱོགས་རང་འགོ་བཙུགས་ནི་སྦེ་ཡོདཔ་ལས་བརྟེན་བྱ་སྟབས་མ་བདེཝ་མེདཔ་སྦེ་གསུང་གནང་ཡོདཔ་ཨིན།
༣༢༽ སྣ་ཚོགས

༡༽ ད་ལྟོ་གནས་སྐབས་ཅིག་སོ་ནམ་དང་ནགས་ཚལ་ལྷན་ཁག་གི་ཁ་ཐུག་ལས་ གྲོང་སྡེ་ནགས་ཚལ་གཞི་བཙུགས་འབད་ནི་འདི་མཚམས་འཇོག་སྦེ་བཞག་ཡོད་རུང་ མི་སེར་གྱི་འབད་བ་ཅིན་ གྲོང་སྡེ་ནགས་ཚལ་འདི་ཕན་པ་སྦོམ་ཡོདཔ་མ་ཚད་སྤྲོ་བ་ཡང་ཡོདཔ་ལས་ གྲོང་སྡེ་ནགས་ཚལ་འདི་བཟོ་ཆོག་པའི་བཀའི་གནང་བ་གནང་པ་ཅིན་ལེགས་ཤོམ་འོང་ལུགས་དང་ གཡུས་ཁ་ལས་ཕར་གྲོང་སྡེ་ནགས་ཚལ་བཟོ་ནི་སྦེ་འཆར་གཞི་རྩམ་ཚར་མི་འདི་ཚུ་ལུ་གནང་བ་གནང་དགོ་པའི་ཞུ་བ་ལྷན་ཁག་ལུ་ཕུལ་དགོ་པའི་གྲོས་འཆམ་བྱུང་ཡི།
༣༣༽ མཇུག་བསྡུའི་གསུང་བཤད།

ད་རེས་རྫོང་ཁག་ཚོགས་འདུ་ཐེངས་ ༤ པ་འདི་ལེགས་ཤོམ་སྦེ་གྲོས་ཐག་བཅད་ཚུགས་མི་འདི་གཙོ་བོ་རང་དྲགོས་རྫོང་བདག་ རྫོང་རབ་ དྲུང་པ་ དེ་ལས་ ལས་ཁུངས་ཁག་གི་འགོ་དཔོན་ཚུ་གི་རྒྱབ་སྐྱོར་ལས་བརྟེན་ཨིནམ་ལས་ འཐུས་མི་ཡོངས་ནས་བཀྲིན་དགའ་ཚོར་ཡོད་ལུགས་ཚུ་ཞུ་གནང་ཡི་ ཤུལ་ལས་རང་འབད་རུང་གཅིག་གི་གཅིག་ལུ་རྒྱབ་སྐྱོར་མཛད་དེ་དཀའ་ངལ་གང་ཡང་མེད་པར་འཚོགས་ཚུགས་པའི་རེ་བ་བཅས་ རྗེས་མའི་ཚོགས་འདུ་ནང་ལུ་ འདི་ནང་འཛོམས་མི་ག་ར་ལུས་ལ་ན་ཚ་མེད་སེམས་ལ་སྡུག་བསྔལ་མེད་པར་ལོག་ཡངས་ཡངས་མཇལ་ཚུགས་པའི་རེ་བ་དང་བཀྲིས་སྨོན་ལམ་བཅས་མཇུག་བསྡུ་གནང་ཡི།
བཀྲིས་བདེ་ལེགས།

